
Балаларға ертегіні көңілді қабылдауға үйрету, сахналап беруге талпындыру, кейіпкердің
мінез-құлқын сезіндіру, есте сақтау қабілеттерін қалыптастыру, ауызекі әдебиетін сөйлеу
арқылы тіл байлығын дамыту.  Адам бойына жат қасиет тілазарлықтан аулақ болып,
кешірімді болуға тәрбиелеу. 24 ақпан күні Шымкент қалалық көзі көрмейтін және әлсіз
көретін азаматтарға арналған арнайы кітапханасында Шымкент қалалық қуыршақ және
жасөспірімдер театрының «Ертегілер еліне саяхат» айдары
аясында М. Байғұттың «Достық мектебі» атты балаларға арналған спектаклі болып өтті.
Ертегі – фольклорының негізгі жанрларының бірі. Ертегі жанры – халық прозасының
дамыған, көркемделген түрі, яғни фольклорлық көркем проза. Ертегінің атқаратын
қызметі кең: ол әрі тәрбиелік, әрі көркем эстетик. Әдеби қазына. Ертегінің бүкіл жанрлық
ерекшелігі осы екі сипатынан көрінеді. Сондықтан ертегілік прозаның басты міндеті –
сюжетті барынша тартымды етіп, көркемдеп, әрлеп баяндау. Демек ертегі шындыққа
бағытталмайды, ал ертекші әңгімесін өмірде болған деп дәлелдеуге тырыспайды. Қазақ
ертегілерінде хандық заманның шындығы сол шақтағы әдеттер мен нанымдар,
салт-дәстүрлер, тұрмыс кейіпі көбірек көрініс тапқан.

